
Gielddaráđđehus    
 
 
Áigi 12.01.2023 dmu 10:00 
 
Báiki Hybridačoahkkin, gielddadálu váldostivrasále dahje Teams-heivehus 
 
Čoahkkináššit 
 
Ášši Bajilčála Siidu 

1 Čoahkkima lágalašvuohta ja mearridanváldi 3 

2 Beavdegirjedárkkisteaddjiid válljen 4 

3 Čoahkkima bargoortnega dohkkeheapmi 5 

4 Dili birra oanehaččat 6 

5 Gávpenannejeaddji giddodatluohpadanalmmuhusat ja 
gieldda ovdaoastinvuoigatvuođa geavaheapmi 

7 

6 Váldostivrra 15.12.2022 čoahkkima ollašuhttin 8 

7 Bušeahta ollašuhttinráva jahkái 2023 9 

8 Gielddaráđđehusa vuollásaš boađusovttadagaid 
mearreruhtajuohku, rehkegiid vuostáváldin ja 
dohkkeheaddjiid nannen 

10 

9 Ovttastahtton eallinfápmo- ja teknihkalaš lávdegotti 
lahtuid nammadeapmi 1.1.2023 rájes 

11 

10 Pohjois-Lapin Ruoka Oy fitnodatčoahkkinovddasteaddji 
nammadeapmi 

12 

11 Iežas eretcealkin čuvgehushoavda-rektora virggis 13 

12 Čuvgehushoavda-rektora virgesadjásašvuohta 14 

13 Ruhtadili birra oanehaččat 15 

14 Doaibmaorgánaid mearrádusat 16 

15 Áššit diehtun 17 

 
Beavdegirji dollojuvvo albmosis 19.01.2023  
 
Dát čoahkkinbovdehus lea biddjon almmolaš gulahusaid almmuhantávvalii 5.1.2023 
 
 
Väinö Guttorm 
ságadoalli

Oasseváldit 
 
 Namma Bargu Lassedieđut 
Mielde Guttorm Väinö Ságadoalli  
 Länsman Vesa Várreságadoalli  
 Kordelin Marjatta Lahttu  
 Pohjanrinne Arto Lahttu  
 Niittyvuopio-Valle  Laura Lahttu  
 Holmberg Aslak Lahttu  
 Ahlakorpi Anni Lahttu  
 Konttinen Pirjo Várrelahttu  
 Guttorm Urho Várrelahttu  
 Hekkanen Eemeli Várrelahttu  
 Porsanger Veikko Várrelahttu  
 Jaatinen Eeva Várrelahttu  
 Rasmussen Riikka Várrelahttu  
 Tapiola Ilmari Várrelahttu  
 
Eará Pieski Taina Gielddahoavda, 

áššemeannudeaddji 
 

 Länsman Marja Beavdegirjedoalli  
 Aikio Maria Sofia Tulka  

Gielddaráđđehus  12.01.2023 
 

 

1 
Čoahkkima lágalašvuohta ja mearridanváldi 
 
Gr  

Gávnnahuvvo, ahte čoahkkin lea lágalaččat čoahkkái bovdejuvvon ja 
mearridanválddálaš. 
 
Mearrádus: 

2 
Beavdegirjedárkkisteaddjiid válljen 
 
Gr  

Válljet čoahkkimii guokte beavdegirjedárkkisteaddji. 
 
Mearrádus: 

3 
Čoahkkima bargoortnega dohkkeheapmi 
 
Gr  

Evttohus: 
 
Gielddaráđđehus dohkkeha áššiid gieđahallanortnega čoahkkima 
evttohuslisttá mielde. 
 
Mearrádus: 

4 
Dili birra oanehaččat 
 
Gr  

Gielddahoavda muitala áigeguovdilis áššiid birra oanehaččat. 
 
Evttohus: 
 
Merkejuvvo diehtun. 
 
Mearrádus: 

5 
Gávpenannejeaddji giddodatluohpadanalmmuhusat ja gieldda ovdaoastinvuoigatvuođa 
geavaheapmi 
 
Gr  

Gildii leat boahtán 9 st gávpenannejeaddji 
giddodatluohpadanalmmuhusat, listá 
giddodatluohpadanalmmuhusain lea lassemateriálan. 
Giddodatluohpadanalmmuhusat leat oppalohkái oaidninláhkai 
čoahkkimis. 
 
Ovdaoastinlága mielde ovdaoastinvuoigatvuođa geavahettiin 
mearrádussii ožžot oasti ja vuovdi ohcat nuppástusa váidimiin 
hálddahusriektái.  
 
Gieldda mearrádussii leat geavatkeahttá ovdaoastinvuoigatvuođa ii 
oaččo ohcat nuppástusa váidimiin.  
 
Evttohus: 
 
Gielddaráđđehus merke diehtun gávpenannejeaddjiid giddodat-
luohpadanalmmuhusaid ja mearrida, ahte gielda ii geavat 
ovdaoastinvuoigatvuođa gávppi vuloš báikkiide. 
 
Mearrádus: 

6 
Váldostivrra 15.12.2022 čoahkkima ollašuhttin 
 
16/00.02.00/2022 
 
Gr  

Gieldalága mielde gielddaráđđehus vástida váldostivrra 
mearrádusaid lágalašvuođa bearráigeahčus. 
  
Jos gielddaráđđehus oaidná, ahte váldostivrra mearrádus lea 
dahkkon boastto ortnegis dahje manná váldostivrra doaibmaválddi 
badjel dahje muđui lea lága vuostá, gielddaráđđehus berre guođđit 
mearrádusa ollašuhtekeahttá. Ášši galgá dalán bidjat váldostivrii 
ođđasit gieđahallamii. 
 
Čuovusin váldostivrra čoahkkima áššelistu. Váldostivrra 
mearrádusat leamašan oaidninláhkai 21.12.2022. 
 
Evttohus: 
 
Gielddaráđđehus gávnnaha, ahte váldostivrra mearrádusat leat 
lágalaččat ja ollašuhttingelbbolaččat. Gielddaráđđehus čađaha 
ollašuhttima. 
 
Mearrádus: 
 
 

  
 
Čuvvosat Čuovus 

1 
Váldostivra 15122022 bovdehus 

7 
Bušeahta ollašuhttinráva jahkái 2023 
 
6/02.02.00/2017 
 
Gr  

Váldostivra lea čoahkkimisttis 15.12.2022 dohkkehan bušeahta 
jahkái 2023 sihke ekonomiijaplánaid jagiide 2024 - 2025.  
 
Ekonomiijaplánas váldostivra lea dohkkehan gieldda doibmii ja 
ekonomiijai guoski ulbmiliid. Váldostivrra addin iešguđege 
hálddahusgotti guoski nettosupmit eai oaččo doaimmas mannat 
badjel. Jos badjelmannandárbu boahtá, galgá vuoigatvuođa ođđa 
mearreruhtii ohcat bušeahttajagi áigge, ovdal mearreruđa 
geavaheami. Nuppástusain ekonomiijaplánii mearrida váldostivra. 
 
Evttohus: 
 
Gielddaráđđehus addá hálddahusgottiide bušeahta 
ollašuhttinrávvaga jahkái 2023 čuvvosa mieldásaččat. 
 
Mearrádus: 
 
 

  
 
Čuvvosat Čuovus 

2 
Bušeahta ollašuhttinráva 2023 

Gielddaráđđehus  12.01.2023 
 

 

8 
Gielddaráđđehusa vuollásaš boađusovttadagaid mearreruhtajuohku, rehkegiid vuostáváldin 
ja dohkkeheaddjiid nannen 
 
18/02.00.00/2012 
 
Gr  

Hálddahusnjuolggadusa 64 § mielde gielddaráđđehus ja lávdegottit 
dohkkehit bušehttii vuođđuduvvi geavahanplánaset. 
Geavahanplánas doaibmaorgána juohká boađussurggiid 
mearreruđa ja boahtoárvvoštallama boađusovttadagaide. 
Doaibmaorgána nanne maid boađusovttadagaid geavahanplánaid. 
 
Doaibmaorgána meroštallá diŋgonvuoigatvuođa rájáid bušeahta olis. 
Duhtošiid ja rehkegiid dohkkeha boađussuorggi dahje 
boađusovttadaga vástuolmmoš dahje doaibmaorgána sierra 
mearridan olmmoš. 
 
Čoahkkimis lea oaidninláhkai gielddaráđđehusa vuollásaš 
doaimmaid mearreruhtajuohku gielddaráđđehusa bušeahta mielde.
  
 
Evttohus: 
 
Gielddaráđđehus nanne gielddaráđđehusa vuollásaš doaimmaid 
mearreruhtajuogu sihke nammada mearreruhtačuovvuma 
vástuolbmuid sihke rehkegiid vuostáváldiid ja dohkkeheaddjiid. 
 
Mearrádus: 

9 
Teknihkalaš ja eallinfápmolávdegottiid ovttastahttin 
 
Gr  

Váldostivra lea 15.12.2022 § 64 dohkkehan teknihkalaš ja 
eallinfápmolávdegottiid ovttastahttima hálddahusnjuolggadusa 
ođasmahttima oktavuođas. Ođđa hálddahusnjuolggadus boahtá 
fápmui 1.1.2023. 
 
Ovttastahtton eallinfápmo- ja teknihkalaš lávdegottis leat 9 lahtu ja 9 
persovnnalaš várrelahtu.  
 
Gieldalága 74.1 §:s ráddjejuvvo válgadohkálašvuohta lávdegoddái ja 
váljagoddái čuovvovaččat: 
 
Válgadohkálaš lávdegoddái lea olmmoš, gii lea válgadohkálaš 
váldostivrii, ii goittot: 
 
1) olmmoš, gii lea gažaldatvuloš lávdegotti vuollásažžan gieldda 
bálvalusas  
2) olmmoš, gii lea gažaldatvuloš lávdegotti doaibmasektoris doaibmi, 
gieldda mearridanválddi vuolde leahkki servoša dahje vuođđudusa 
bálvalusas  
3) olmmoš, gii lea stivrra dahje dasa buohtastahtti doaibmaorgána 
lahttun dahje njunuš ja vásttolaš barggus dahje dasa buohtastahtti 
sajádagas fitnodatdoaimma hárjeheaddji servošis, jos gažaldagas 
lea dakkár searvvuš, masa gažaldatvuloš lávdegottis dábálaččat 
gieđahallanvuloš áššiid čovdojupmi sáhttá buktit čielgasit ávkki dahje 
vahága. 
 
Dásseárvolága mielde gieldda doaibmaorgánain earet váldostivrras 
galget leat sihke albmát ja nissonat goappašagat uhcimustá 40 
proseantta. 
 
Doaibmaorgána lahtut válljejuvvojit váldostivrra doaibmabadjái, jos 
váldostivra ii leat mearridan oanehut doaibmabajis. 
 
Evttohus: 
 
Gielddaráđđehus evttoha váldostivrii, ahte dat čađaha ovttastahtton 
eallinfápmo- ja teknihkalaš lávdegotti lahtuid ja persovnnalaš 
várrelahtuid válgga váldostivrra loahppadoaibmabadjái sihke 
mearrida lahtuin ságadoalli ja várreságadoalli. 
 
Mearrádus: 
 

  
 
Juohkin Váldostivra  

10 
Pohjois-Lapin Ruoka Oy fitnodatčoahkkinovddasteaddji nammadeapmi 
 
75/00.04.02/2021 
 
Gr  

Ohcejoga gielda lea mielde Soađegili gieldda vuođđudan Pohjois-
Lapin Ruoka Oy nammasaš biebmobálvalusfitnodagas. Váldostivra 
dohkkehii čoahkkimisttis 15.12.2022 § 66 áššegirjjiid, mat laktásit 
fitnodahkii. Fitnodaga badjelmearálaš fitnodatčoahkkin dollojuvvo 
12.1.2023. 
 
Evttohus: 
 
Gielddaráđđehus nammada fitnodatčoahkkinovddasteaddjin 
gielddahoavda Taina Pieski ja várreovddasteaddjin 
eallinfápmohoavda Tanja Lepistö. 
 
Mearrádus: 
 
 

  
 
Juohkin Nammaduvvon ovddasteaddjit  

11 
Iežas eretcealkin čuvgehushoavda-rektora virggis  
 
83/01.01.00/2022 
 
Gr  

Virpi Veskoniemi lea almmuhan, ahte cealká iežas eret 
čuvgehushoavda-rektora virggis 1.4.2023 rájes. 
Eretcealkinalmmuhus lea oaidninláhkai čoahkkimis. 
 
Evttohus: 
 
Gielddaráđđehus dohkkeha Virpi Veskoniemi iežas eretcealkima. 
 
Mearrádus: 
 
 

  
 
Juohkin Virpi Veskoniemi  

12 
Čuvgehushoavda-rektora virgesadjásašvuohta 
 
83/01.01.00/2022 
 
Gr  

 
Virpi Veskoniemi lea cealkán iežas eret čuvgehushoavda-rektora 
virggis 1.4.2023 rájes. Gielddaráđđehus ii leat mearridan 
čuvgehushoavda-rektorii fásta sadjásačča. Čuvgehusdoaimma 
doaibmasuorgehoavdda sadjásažžan vd. čuvgehushoavda-rektora 
virgái galgá mearridit virgeolbmo dan rádjai go ođđa 
čuvgehushoavda lea nammaduvvon ja son álggaha virggis. 
  
Evttohus: 
 
Gielddaráđđehus mearrida asttuáiggečálli Kaisa Tapiola-Länsmana 
vd. čuvgehushoavda-rektora virgái 13.1.2023 rájes dan rádjai go 
ođđa čuvgehushoavda lea nammaduvvon ja son álggaha virggis. 
Gielddahoavda mearrida Tapiola-Länsmanii máksinláhkai bálkálasis 
sadjásašvuođaáiggis gieldda bálkááššeolmmožin. 
 
Mearrádus: 
 
 
 

Juohkin Kaisa Tapiola-Länsman  

13 
Ruhtadili birra oanehaččat 
 
Gr  

Gullat ruhtadili birra oanehaččat. 
 
Evttohus: 
 
Merkejuvvo diehtun. 
 
Mearrádus: 

14 
Doaibmaorgánaid mearrádusat 
 
Gr  

Lávdegottiid beavdegirjjiid berre doaimmahit gielddahovdii njealje 
beaivve siste beavdegirjji dárkkisteamis. Gielddaráđđehusas lea 
váldinvuoigatvuohta lávdegottiid, iežas juhkosa sihke vuollásaš 
stivrra ja virgeolbmo mearrádusaide. Váldinmearrádusa sáhttá 
dahkat gielddaráđđehus dahje dan ságadoalli, gielddahoavda dahje 
stivrennjuolggadusas mearriduvvon virgeolmmoš. 
Váldinvuoigatvuođa galgá geavahit maŋimuštá njulgengáibádusáiggi 
siste. Geavadis gielddahoavda manná lávdegottiid mearrádusaid 
čađa. Go gielddaráđđehus váldá beali váldinvuoigatvuođa 
geavaheapmái, merkejuvvojit dasa doaimmahuvvon beavdegirjjit 
diehtun ja seammás mearriduvvo, ahte váldinvuoigatvuohta ii 
geavahuvvo beavdegirjjiid sisdollui gullevaš áššiin. Beavdegirjjiid 
kopiijat eai laktojuvvo gielddaráđđehusa beavdegirjái, muhto dat 
galget leat lahtuid geavaheamis gielddaráđđehusa čoahkkimiin. 
 
Čuovvovaš doaibmaorgánaid beavdegirjjit leat oaidnimis 
čoahkkinbáikkis:  
Teknihkalaš lávdegoddi 21.11.2022, eallinfápmolávdegoddi 
21.11.2022, čuvgehuslávdegoddi 13.12.2022 ja 
vuođđodorvolávdegoddi 15.12.2022. 
 
Evttohus: 
 
Gielddaráđđehus merke diehtun doaibmaorgánaid dahkan 
mearrádusaid ja gávnnaha, ahte GieldaL 51 § mieldásaš 
váldinvuoigatvuohta ii leat geavahuvvon. 
 
Mearrádus: 

15 
Áššit diehtun 
 
Gr  

Evttohus: 
 
Gielddaráđđehus merke, ahte lea ožžon diehtun čuovvovaš 
áššebáhpáriid: 

 
Kuntaliitto - Mánáidsuodjalusa geažil sajáidahtton oahppi ruovttugieldda 

buhtadus jagis 2022 
 - Ođđa pilohttasoahpamuš girjjálašvuođa ja govaid geavaheamis 

girjerájuid digitála kanálain 
 
Kuntatyönantajat - Borramušgoluid buhtadusmearis ámmátovttastusskuvlemis 
 
Lappi guovlluhálddahusvirgedoaimmahat 
 - Mearrádus; Ohcejoga seaŋgaossodaga divššáriid vuolimus mearrái 

guoski bearráigeahččoášši 
 
Lappi ELY-guovddáš - Mearrádus, Huksenárbbi suodjaleami birra addon lágas (498/2010) 

meroštallon suodjalanmearrádus  
 
Lappi buohccedikšunbire  
 - Ovttastusstivrra 11.11.2022 čoahkkima beavdegirji 
 
Meahcceráđđehus - Dutkan-, lihkadan-, meahccebivdo- ja meahccejohtaluslohpi 

meahcceráđđehusa hálddašan guovlluin, Luke  
 
Oahpahusráđđehus - Logahatskuvlema ovttadathaddi 2023, rávesolbmuidskuvlla 

stáhtaossodat 2023 
 
Davvi-Lappi guovlooktasašbarggu gieldaovttastupmi 
 - Gieldaovttastumi čoahkkima 6/2022 beavdegirji 13.12.2022 
 
Davvi-Suoma guovlluhálddahusvirgedoaimmahat 
 - Mearrádus 151/2022; Čázi váldin boahtalastima ja vuovdima várás, 

Tenon Luonnontuote Länsman Oy 
 
Soađegili gielda - Birasjuhkosa beavdegirji 16.12.2022 
 - Birassuodjalusa áššehasduđavašvuođajearahallan 2022 
 
Sosiála- ja dearvvasvuođaministeriija 
 - Sosiálafuolahuslága ruoktot addinláhkai bálvalusaid ja 

ássanbálvalusaid guoski njuolggadusaid ođasmahttin sihke 
boarrásiidbálvaluslága, áššehasmáksolága ja priváhta 
sosiálabálvalusain addojuvvon lága nuppástusat 

 - Mearrádus, Stáhtadoarjja rájáid dearvvasvuođadorvvolašvuođas 
fuolaheamis covid-19-pandemiijadilis šaddi goluid buhttema várás  

Vero - Vearuhusa njulgenlávdegotti lahtuid ja várrelahtuid mearrideapmi 
 
Mearrádus: 
 
 

  
 
 


